
Programas de cualificación profesional inicial
Os programas de cualificación profesional inicial (PCPI) teñen unha 
marcada vocación profesional e posibilitan abrir novas expectativas de 
formación e de titulación;  permiten a relación co mercado de traballo e 
facilitan a inserción laboral nunha actividade profesional de xeito 
cualificado, así como a oportunidade de continuar estudando no bacha-
relato ou en ciclos formativos de formación profesional de grao medio. 
Deste xeito, permiten adquirir unha cualificación profesional ao mesmo 
tempo que o graduado en educación secundaria obrigatoria.

Cales son os requisitos de acceso?

Con carácter xeral, as persoas que teñan entre 15 e 21 anos, cumpridos 
dentro do ano do inicio do programa, para as que se considere que é a 
mellor opción para alcanzar os obxectivos da etapa de educación 
secundaria obrigatoria, que non cursaran con anterioridade outro 
programa de cualificación profesional inicial, e que non teñan o título de 
graduado en educación secundaria obrigatoria.

Como están organizados?

Os programas de cualificación profesional inicial teñen unha duración 
de dous cursos, e organízanse en réximes e modalidades diferentes para 
se adaptar aos intereses de formación e cualificación profesional das 
persoas destinatarias.

Estes programas incluirán:

 Módulos obrigatorios: teñen por obxecto cuali�car o alumnado destas 
ensinanzas para o desempeño da actividade profesional correspondente e o 
acceso aos ciclos formativos de grao medio. Os módulos obrigatorios serán 
de dous tipos:

– Módulos profesionais, dirixidos a que o alumnado adquira e desenvolva as 
competencias profesionais establecidas nas unidades de competencia 
incluídas no per�l profesional do programa.

– Módulos formativos de carácter xeral, orientados ao desenvolvemento das 
competencias básicas que posibiliten cursar con éxito un ciclo formativo 
de grao medio.

 Módulos voluntarios: teñen por obxecto complementar a formación necesa-
ria para a obtención do título de graduado en educación secundaria obriga-
toria.

Que profesións podo aprender?

Os módulos profesionais dos programas de cualificación profesional 
inicial desenvolven as competencias dun determinado perfil profesio-
nal con sentido no emprego e inclúen, como mínimo, unha cualificación 
profesional completa de nivel 1 do Catálogo Nacional de Cualificacións 
Profesionais.  Os perfís profesionais que se poden realizar na actualidade 
e que facilitan unha correcta inserción sociolaboral son os que se 
relacionan:

 PCPI de servizos administrativos.

 PCPI de pedra natural.

 PCPI de asistencia en actividades e en instalacións deportivas.

 PCPI de informática.

 PCPI de xardinaría e viveirismo.

 PCPI de fontanaría, calefacción e climatización doméstica.

 PCPI de producións agrícolas.

 PCPI de estética.

 PCPI de arranxos �orais.

 PCPI de peiteado.

 PCPI de reprografía.

 PCPI de carpintaría.

 PCPI de operacións en industrias grá�cas.

 PCPI de pesca e transporte marítimo.

 PCPI de moldes e pezas cerámicas artesanais.

 PCPI de emprego doméstico.

 PCPI de comercio.

 PCPI de limpeza de edi�cios, locais e moblaxe.

 PCPI de instalacións electrotécnicas e de telecomunicacións.

 PCPI de costura.

 PCPI de montaxe de redes eléctricas.

 PCPI de reparación de calzado e marroquinaría.

 PCPI de albanelaría.

 PCPI de tapizaría.

 PCPI de revestimentos de obra.

 PCPI de cortinaxe e complementos de decoración.

 PCPI de fabricación mecánica.

 PCPI de lavandaría.

 PCPI de cociña.

 PCPI de mantemento de vehículos.

 PCPI de servizos de restauración.

 PCPI de mantemento estrutural e super�cial de embarcacións.

 PCPI de aloxamento.

 PCPI de cerámica.

 PCPI de pastelaría.

Que certificacións se reciben?

As persoas que cursen un programa de cualificación profesional inicial 
poderán recibir distintas certificacións, que terán efectos profesionais e 
académicos en función dos módulos do programa superados:

 Quen teña superados todos os módulos profesionais dos que se compón o 
programa de cuali�cación profesional inicial recibirá unha certi�cación 
académica que garante as competencias profesionais necesarias para desem-
peñar unha determinada profesión, e terá efectos de acreditación das 
competencias profesionais de nivel 1 adquiridas en relación co Sistema 
Nacional de Cuali�cacións e Formación Profesional. Ademais, poderá obter 
da Administración laboral o certi�cado de profesionalidade correspondente.

 Quen teña superados todos os módulos obrigatorios, é dicir, os módulos 
profesionais e os módulos formativos de carácter xeral dos que se compón o 
programa de cuali�cación profesional inicial, recibirá unha certi�cación 
académica, que permitirá o acceso aos ciclos formativos de grao medio.

 A superación de todos os módulos do programa dará dereito á obtención do 
título de graduado en educación secundaria obrigatoria.

Máis información

 Departamentos de orientación dos centros educativos
 www.edu.xunta.es/fp


